
 

 

 

 

 

 

 

TEKS UCAPAN PERASMIAN 

 

 

YBHG. DATO’ ZULFIKRI BIN OSMAN  

KETUA PENGARAH MARA 

 

 

 

PROGRAM MARA PRIHATIN DESA MADANI 

KAMPUNG ANGKAT MADANI 

 

 

 

DEWAN SERBAGUNA KAMPUNG HUBONG, ENDAU 

07 FEBRUARI 2026 (SABTU) / 19 SYAABAN 1447H 



2 

 

Bismillahirrahmanirrahim 

Assalamualaikumwarahmatullahiwabarakatuh. Salam sejahtera 

dan salam Malaysia Madani. 

 
SALUTASI SEWAJARNYA 

MUKADIMAH 

1. Alhamdulillah, setinggi-tinggi kesyukuran dipanjatkan ke hadrat 

Allah SWT kerana dengan izin-Nya kita semua dapat bersama-

sama berkumpul untuk memeriahkan Program MARA Prihatin 

Desa Madani di Kampung Hubong, Mersing pada hari ini. Terlebih 

dahulu, saya ingin merakamkan setingi-tinggi penghargaan dan 

ucapan terima kasih kepada semua yang hadir. Saya berasa amat 

teruja atas sambutan meriah yang diberikan oleh hadirin sekalian. 

 

2. Untuk makluman semua, penganjuran program hari ini merupakan 

acara simbolik bagi penyerahan Program Kampung Angkat 

Madani yang telah berjaya dilaksanakan sepanjang tahun 2025. 

Selain itu, program ini juga turut menyediakan ruang dan peluang 

kepada agensi-agensi Kerajaan Negeri Johor serta Kerajaan 

Persekutuan untuk menyantuni pelbagai lapisan masyarakat di 

desa ini. 

 

3. Kegiatan-kegiatan yang dilaksanakan pada hari ini seperti 

gotong-royong, pameran agensi, sukan rakyat serta 

pemeriksaan kesihatan percuma, meskipun dilihat sebagai 

aktiviti berskala ringan, namun hakikatnya membawa makna besar 

kepada generasi hari ini khususnya dalam menyemai semangat 

perpaduan, memperkasa ilmu pengetahuan serta membudayakan 

gaya hidup sihat dalam kalangan masyarakat. 

 

PROGRAM KAMPUNG ANGKAT MADANI  

 

Hadirin yang saya hormati sekalian,  

4. Keprihatinan kerajaan terhadap komuniti adalah aspek penting 

dalam sesebuah negara untuk memastikan kesejahteraan rakyat 

serta kemajuan bersama. Program Kampung Angkat Madani 

merupakan salah satu inisiatif yang telah diperkenalkan oleh 

kerajaan semasa pengumuman Belanjawan 2024 yang 

bertemakan 'Reformasi Ekonomi Memperkasa Rakyat'. 

 

5. Inisiatif ini merupakan salah satu daripada manifestasi kerajaan 

untuk merapatkan jurang kemudahan asas antara kawasan 

bandar dan luar bandar dengan memberi tumpuan kepada usaha 

melengkapkan kemudahan asas di kawasan luar bandar yang 

terpinggir.  

 
6. Peruntukan yang disalurkan melalui program ini adalah untuk 

memastikan kawasan yang mempunyai liputan kemudahan di 

bawah 50% menerima penambahbaikan infrastruktur yang 

sewajarnya. Secara keseluruhan, sejumlah RM100 juta 

peruntukan telah disediakan oleh kerajaan dengan pecahan setiap 

kampung angkat menerima peruntukan berjumlah sehingga RM 

2.5 juta tertakluk kepada kelulusan yang ditetapkan. 

7. Kampung Hubong, Mersing ini sangat bertuah kerana telah 

berjaya dipilih sebagai Kampung Angkat Madani bagi tahun 2025 

dengan peruntukan peruntukan berjumlah RM 1 juta yang telah 

disalurkan oleh kerajaan. Saya difahamkan bahawa Kampung 

Hubong mempunyai pelbagai keistimewaan khusunya dari segi 

adat, budaya serta keindahan alam semula jadinya. Seperti yang 

kita semua maklum, negeri Johor sememangnya sinonim dengan 

kepelbagaian warisan dan aktiviti kebudayaan serta ekonomi, 

sejajar dengan kedudukannya sebagai salah sebuah hub 

ekonomi antarabangsa dan destinasi pelancongan utama yang 

menjadi pilihan pelancong domestik serta antarabangsa. 

 

8. MARA telah dipilih sebagai agensi pelaksana bagi memastikan 

agenda Kampung Angkat Madani 2025 di daerah Mersing dapat 

dilaksanakan dengan jayanya. 

 

PELAKSANAAN PROJEK PEMBANGUNAN MELALUI PROGRAM 

KAMPUNG ANGKAT MADANI 

 

9. Hasil daripada kerjasama erat antara MARA, wakil komuniti dan 

Pejabat Daerah Mersing, sebanyak 8 projek fizikal dan 8 program 

pembangunan sosial dan modal insan telah berjaya dilaksanakan 

meliputi dua skop utama iaitu: 

 

a) Skop pertama:  

Penyelenggaraan infrastruktur dan kemudahan awam yang 

meliputi 8 buah projek menaiktaraf kemudahan awam dengan 

jumlah peruntukan keseluruhan sebanyak RM 843,558.00. 

Antara projek fizikal yang telah dilaksanakan adalah seperti 

berikut:- 

 

i. Kerja-Kerja Naiktaraf Gelanggang Futsal di Kampung 

Hubong, Mersing (RM185,230.00) 

 

ii. Kerja-Kerja Naiktaraf Taman Permainan Kanak-Kanak di 

Kampung Hubong, Mersing (RM178,600.00)  

 

iii. Kerja-Kerja Pemasangan Lampu Solar di Kampung Hubong, 

Mersing (RM80,000.00)  

 

iv. Kerja-Kerja Naiktaraf Gelanggang Badminton di Dewan Tok 

Mior, Mersing (RM182,900.00) 

 

v. Kerja-Kerja Naiktaraf dan Selenggaraan Am Dewan Tok Mior, 

Kampung Hubong, Mersing (RM133,828.00) 

 

vi. Kerja-Kerja Pembaikan Kerosakan Jalan di Kampung 

Hubong, Mersing (RM33,000.00) 

 

vii. Kerja-Kerja Membina Mercu Tanda Kampung Hubong, 

Mersing (RM30,000.00). 

 

viii. Kerja-Kerja Pembaikan Bumbung di Dewan Balai Raya 

Kampung Hubong (RM20,000.00)  

b) Skop kedua: 

Pembangunan sosial dan modal insan yang merangkumi 8 

program dan kursus kemahiran dengan peruntukan sebanyak 

RM122,415.00. Program-program yang telah berjaya 

dilaksanakan adalah seperti berikut: 

 

i. Kursus Memasang dan Servis Penghawa Dingin Domestik  

(RM14,780.00) 

ii. Kursus Smart Solat dan Quranic Generation (RM5,190.00) 

iii. Kursus AI untuk Perniagaan (RM4,000.00)  

iv. Kursus Asas Jahitan Membuat Jubah Wanita (RM12,445.00) 

v. Kursus Asas Bahasa Inggeris Sempena Tahun Melawat Johor 

2026 (RM13,000.00)  

vi. Program Servis Motosikal (RM8,500.00) 

vii. Kursus Asas Gunting Rambut Lelaki dan Program Gunting 

Rambut (RM14,500.00)  

viii. Program Gotong Royong Perdana (RM50,000.00)  

 

10. Sesungguhnya, pelaksanaan projek-projek sebegini dapat 

menjadi penanda aras bagi memastikan capaian liputan 

kemudahan asas seperti air, elektrik, jalan, prasarana sukan dan 

lain-lain dapat dipertingkatkan melalui pendekatan whole of 

government sebagaimana yang telah kita laksanakan pada hari 

ini. 

PERANAN MARA DALAM MEMBANGUNKAN SOSIO-EKONOMI 

BUMIPUTERA 

 
Hadirin-hadirat sekalian, 

 
11. Dalam konteks agenda pemerkasaan bumiputera pada era ini, 

MARA telah meletakkan misi yang sangat jelas iaitu memacu 

penyertaan, pemilikan dan penguasaan Bumiputera 

berteraskan pendidikan, keusahawanan dan pelaburan 

strategik.  

 

12. Melalui penekanan konsep 3P ini, MARA memainkan peranan 

dalam memperkukuh keupayaan masyarakat Bumiputera agar 

menjadi lebih berdaya tahan, inovatif, dan berkemampuan menjana 

pendapatan secara berdikari. MARA juga berharap supaya dapat 

menyumbang secara lebih aktif kepada kemakmuran ekonomi 

keluarga, pembangunan komuniti serta kemajuan negara secara 

keseluruhan. 

 
13. Melalui inisiatif kesejahteraan rakyat, pada tahun lepas MARA 

Negeri Johor telah diperuntukkan sebanyak RM42.4 juta, yang 

merangkumi RM1.13 juta bagi latihan dan geran keusahawanan, 

RM35.36 juta untuk kemudahan pembiayaan, serta RM5.93 juta 

bagi selenggaraan premis perniagaan MARA. Peruntukan ini telah 

dimanfaatkan oleh lebih daripada 3,000 usahawan yang telah 

menerima pelbagai kemudahan sepanjang tahun 2025.  

 

14. Manakala pada tahun ini, MARA Negeri Johor telah diperuntukkan 

sebanyak RM 26.5 juta bagi pembangunan keusahawanan yang 

dijangka akan dimanfaatkan oleh pelbagai usahawan, sekali gus 

menyumbang kepada peningkatan kesejahteraan hidup golongan 

Bumiputera di negeri ini. 

 

15. Suka saya mewar-warkan bahawa di Daerah Mersing, MARA 

mempunyai Pejabat MARA Daerah sebagai hub pembangunan 

keusahawan, pendidikan dan komuniti penduduk setempat. Selain 

itu, MARA turut komited dalam menyediakan institusi Pendidikan 

seperti MRSM Mersing dan GiatMARA Mersing sebagai wahana 

pembangunan pendidikan bagi melahirkan generasi berilmu serta 

menjamin masa depan yang lebah cerah kepada anak-anak 

masyarakat setempat, khususnya di daerah ini.  

 

16. Akhir kata, saya ingin merakamkan setinggi-tinggi penghargaan dan 

ucapan terima kasih kepada semua pihak yang telah berganding 

bahu menjayakan Program Kampung Angkat Madani ini. 

Alhamdulillah, hasil kerjasama yang erat dan komitmen padu 

daripada semua pihak telah membolehkan kita merealisasikan 

aspirasi kerajaan dalam memperkasa serta membangunkan 

masyarakat luar bandar. Setinggi-tinggi penghargaan ditujukan 

kepada pihak Kerajaan Negeri, Pejabat Daerah Mersing, pihak 

berkuasa tempatan, agensi-agensi kerajaan, pemimpin masyarakat 

setempat serta semua sukarelawan atas sumbangan dan dedikasi 

yang amat bernilai, yang menjadi pemangkin kejayaan program ini.  

17. Semoga Program Kampung Angkat MADANI ini menjadi mercu 

tanda kejayaan serta sumber inspirasi berterusan bagi kerajaan 

dalam meneruskan inisiatif pembangunan dan kesejahteraan 

masyarakat pada masa hadapan.  

 

18. Dengan dengan lafaz Bismilahirahmanirrahim, saya dengan 

sukacitanya merasmikan Program MARA Prihatin Desa MADANI 

Kampung Hubong, Mersing pada hari ini.  

 
Sekian. 

Wabillahi Taufik Walhidayah.  

Wassalamualaikum Warahmatullahi Wabarakatuh.  

 


